
                                        MINISTRIA E MJEDISIT

Raport për rezultatet e konsultimit publik


1. Titulli i projekt aktit
Projektvendimi “Për miratimin e normave, standardeve, çmimet bazë dhe praktikat më të mira në fushën e pyjeve”.

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Hartimi i këtij projektvendimi nga struktura përgjegjëse, për pyjet, në Ministri ka filluar rreth 1 (një) vit më parë dhe për këtë janë marrë edhe mendimet e strukturave përgjegjëse për pyjet në disa bashki të vendit (Elbasan, Librazhd, Korçë, Fushë Arrëz, Pogradec, Vau i Dejës, disa subjekte private që ushtrojnë aktivitetin në fidanishte pyjore, mbarështim pyje e kullota, pyllëzime, e prerje kulturore, etj).

[bookmark: _Hlk193898325]Projektvendimi “Për miratimin e normave, standardeve, çmimet bazë dhe praktikat më të mira në fushën e pyjeve”, i është nënshtruar procesit të konsultimit publik nëpërmjet publikimit në regjistrin elektronik të njoftimit dhe konsultimit publik (RENJKP), nga data 26.11.2025 deri në datë 24.12.2025. Ka patur 194 shikime dhe 1 koment të regjistruar në RENJKP, si më poshtë:

· [bookmark: _GoBack] përfshirjen në norma dhe standarde edhe të aktiviteteve të lidhura me punimet restauruese të natyrës dhe ekosistemeve, që lidhen me ndryshimin e përdorimit të tokës, duke ofruar zgjidhje, bazuar në natyrë. Këto koncepte parashikohen edhe në “Nature Restoration Law” dhe Rregulloren LULUCF, të BE, si dhe në parimin “Natyre based Solution”.

3. Metodat e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit të përdorura për këtë projektvendim, ishin:

1. Publikimi në regjistrin elektronik të njoftimit dhe konsultimit publik (RENJKP);
2. Konsultime të zhvilluara me Agjencinë Kombëtare të Pyjeve;
3. Konsultim me Agjencinë e Mbështetjes së Vetëqeverisjes Vendore, që u zhvillua në mbledhjen e datës 17.12.2025, të Këshillit Konsultativ Qeveri Qendrore-Vetëqeverisje Vendore. Nuk pati komente.

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit. Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese. Specifikoni palët e interesuara që morën pjesë në grupin e punës për hartimin e aktit.

Palët e interesit të përfshira në hartimin e projektvendimit janë bashkitë e vendit (strukturat përgjegjëse për pyjet në shërbimin pyjor) të përfaqësuara nga Agjencia e Mbështetjes së Vetëqeverisjes Vendore, organet e vetëqeverisjes vendore, shoqatat e përdorimit të pyjeve e kullotave komunalë, organizatat e ndryshme jo fitimprurëse, subjekte privatë dhe të gjithë të interesuarve të tjerë, për planifikimin e buxheteve të nevojshme, për punimet që do të kryhen në kuadrin e menaxhimit të qëndrueshëm të burimeve natyrore si dhe për monitorimin e kontrollin e tyre. Gjithashtu ato do të ndihmojnë edhe për zhvillimin korrekt të veprimtarive fitimprurëse.

5. Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimet e pranuara sipas çështjes që ato ngritën; Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

Përfshirjen e punimeve restauruese të natyrës dhe ekosistemeve
	
U pranua kjo kërkesë dhe u shtua në pikën 5, të Vendimit, ndërsa punimet që kryhen në këto raste janë në anekset bashkëlidhur dhe pjesët përbërëse të tij.
	
Përsoni fizik Abdulla Diku
	
U pranua sugjerimi, sepse këto koncepte parashikohen edhe në “Nature Restoration Law” dhe Rregulloren LULUCF, të BE, si dhe parimit “Natyre based Solution”.

	
Ky koncept është i ri (ka të bëjë edhe me këkesat e anëtarësimit në BE) dhe përfshin shumë masa lidhur me punimet e rehabilitimit dhe restaurimit të ekosistemeve, bazuar në natyrë (ekosisteme), por edhe në kuadër të ndryshimeve klimatike.




Lidhur me projektvendimin në këtë konsultim publik (RENJKP), është dhënë një koment, për përfshirjen në norma dhe standarde edhe aktivitete të lidhura me punimet restauruese të natyrës dhe ekosistemeve, që lidhen me ndryshimin e përdorimit të tokës, duke ofruar zgjidhje bazuar në natyrë. Këto koncepte parashikohen edhe në “Nature Restoration Law” dhe Rregulloren LULUCF, të BE, si dhe parimit “Natyre based Solution”.

